
Shiva Stuti Kuberakrita

శివస్తుతిః కుబేరకృతా

(సౌరపురాణే ౪౭-అధ్యాయాన్తర్గతమ్ )

కుబేర ఉవాచ-
నమామ్యహం। దేవమజం పురాణముపేన్ద్రవేధోమరరాజజుష్టమ్   ।
శశాఙ్కసూర్యాగ్నిసమాననేత్రం  వృషేన్ద్రచిహ్నం  విలయాదిహేతుమ్ ॥౬౩॥
సర్వేశ్వరైకం  త్రిదశైకబన్ధుం    ధ్యానాధిగమ్యం జగతోఽధివాసమ్ ॥
తం వాఙ్మయాధారమనన్తశక్తిం  జ్ఞానార్ణవం   స్థైర్యగుణాకరం  చ ॥౬౪॥
పినాకపాశాఙ్కుశశూలహస్తం కపర్దినం  మేఘసహస్రఘోషమ్  ।
స్కాలవూటం స్ఫటికావభాసం నమామి శమ్భుం భువనైకనాథమ్  ॥౬౫॥
కపాలినం మాలినమాదిదేవం జటాధరం భీమభుజఙ్గహారమ్  ।
ప్రశాసితారం  చ సహస్రమూర్తిం  సహస్రశీర్షం   పురుషం వరిష్ఠమ్  ॥౬౬॥
యమక్షరం నిర్గుణమప్రమేయం   తం జ్యోతిరేకం ప్రవదన్తి  సన్తః  ।
దూరఙ్గమం  వేదవిదాం చ వన్ద్యం  సరవస్య హృత్స్థం  పరమం పవిత్రమ్  ॥౬౭॥
తేజోనిధిం బాలమృగాఙ్గమౌలిం  నమామి రద్రం  స్ఫురదుగ్రవక్త్రమ్   ।
కాలేన్ధనం  కామదమస్తసఙ్గం  ధర్మాసనస్థం  ప్రకృతిద్వయస్థమ్   ॥౬౮॥
అతీన్ద్రియం  విశ్వభుజం జితారిం గుణత్రయాతీతమజం  నిరీహమ్ ।
మనోమయం వేదమయం చ హంసం ప్రజాపతీశం  పురుహూతమిన్ద్రమ్  ॥౬౯॥
అనాహతైకధ్వనిరూపమాద్యం  ధ్యాయన్తి యంయోగవిదో యతీన్ద్రాః  ।
సంసారపాశచ్ఛిదురం విముక్త్యై  పునః పునస్తం ప్రణమామి  నిత్యమ్ ॥ ౭౦॥
న యస్య రూపం న బలప్రభావో  న చ స్వభావః పరమస్య పుంసః ।
విజ్ఞాయతే  విష్ణుపితామహాద్యైస్తం    వామదేవం ప్రణమామ్యచిన్త్యమ్  ॥ ౭౧॥
శివం సమారాధ్య యముగ్రమూర్తి  పపౌ సముద్రం  భగవానగస్త్యః ।
లేభే దిలీపోఽప్యఖిలాం స చోర్వీం తం విశ్వయోనిం శరణం ప్రపద్యే  ॥ ౭౨॥

సమ్పూజయన్తో దివి దేవసఙ్ఘా బ్రహ్మేన్ద్రముఖ్యా   వివిధాంశ్చ కామాన్ ।
తం స్తైమి  నౌమీహ జపామి శర్వం వన్దేఽభివన్ద్యం   శరణం ప్రపద్యే  ॥ ౭౩
స్తుత్వైవమీశం  విరరామయావత్తావత్సహస్రార్కసమానతేజాః  ।
దదౌ స తస్మై  వరదోఽన్ధకారిర్వరత్రయం   వైశ్రవణాయ   దేవః ॥ ౭౪॥
ఇతి సౌరపురాణే పఽచచత్వారింశోఽధ్యాయాన్తర్గతా  కుబేరకృతా

శివస్తుతిః సమాప్తా ।

